Yékkuo kitule hebreowak a

Hebreos

Yékkuo 1' kite Israel aleripa erblé Jesus mik e'pa
a. Nies ie'pa kié¢ hebreowak ena judiowak. K& yi
wa ijcher yi to yékkuo i' kit. Pé' wele t0 ibikeitse
to Pablo to ikit. Wele ska t0 iche t6 Bernabé to
ikit. Wele t0 iche td Apolo t0 ikit eré ké s'wa ijcher
yi to ikit. Wele t6 ibikeitseé t0 ikite Roma wakpa
to Jerusalén sulug'wa e' yoki duas dabom kuryok
Jesus kune'bak e’ ukudki (70 D.C.).

Israel aleripa erblé' Jesus mik e' kueki e'pa bak
weinuk. Ie'pa welepa éna ierbld Jesus mik e'
olo'yak ta ishkakne Moisés tte dikia. E' kueki
yékkuo 1' kite ie'pa a ikimorak e' tkokwa daréréé
Jesus mik. S'kitoukwakpa to ie'pa wobla'weke
to Jesus ké diché ta' ie'pa kimoie, e' kueki ie'pa
kawota ie'pa erbld imik e' olo'y0k. E' kueki yékkud
1' kite Jesus mik erblokwakpa a Jesus kkachoie ie'pa
ai'es: Skékol e' kkaché se' a Jesus wa as se' éna iar
buaé. Ka iaiaé ta ie' utbitu se' ta ittekdlpa wa ena
ibiyochOkwakpa wa ena Moisés wa, eré bataie ta iut
se' ta ila ekol é Jesucristo e’ wa.

E'kiie ta kd iaiaé Skekol to iyé'bak to ie' kablorane
Israel aleripa a. E' wa tka Jesucristo wa e' che
yékkuo i' to. Nies sacerdotepa to iyiwak jcheke
Jerusalén ka bit ekké judiowak nui olo'yoie. Iyi-
wak jchérke e’ ké diché ta' se' nui paiklottsa da'aie.
E' kueki ie'pa t0 ijcheke kekraé eré e' ké dor buaé
shute Skékol woa. E' kueki Jesucristo kotewa
etOkicha é se' nul paiklottsa, e' je' dor buaé shute

Skékol woa. E' kueki Jesus dor ibua'ie. E' kueki
se' kawota erblok ie' mik ena ie' @ kawota tto iute.
I'fieta ie' tkér Skékol worki se' tté chok Skekol a. Ie'
doribua'ie e' kueki Israel aleripa erblé ie' mik e'pa
ké kawotaie' olo'yok. Ie'waiyé to falayo'se' a doka
ikaska'. E' kueki se' kawota senuk e' meulettsa
weinuk erble Jesus mik e' kueki. Se' to ie' watéttsa
e' ta Skekol to se' shuleraé wes ie' to Israel aleripa
shuli' es.

Skékol ut se'ta ila wa

1Skékol utbitu taié se' yépa bak ka iaiaé e'pa ta
ittekOlpa wa. Ie' utbitu ie'pa ta taié kua'ki kua'ki.
2Eré i'fie ta, mik kd i' erkewatke e' kéwo ska' ta, ie'
ttése'taiwakala patké'ito kai'kie'wa. Tsawetaie'
t6 iyi ulitane yo' ila ta fiita. Nies ie' t0 ila tké'kabak
as lyi ulitane do ie' ula a aishkuo ta. 3 Skékol Ala
dor 1yé olo taié e'. Wes Skékdl dor e' sué ie' dor.
fyi ulitane kicha a'tser ie' wa itté diché taié e' wa.
Se' nul paikléttsaitd e' ukuoki ta ie' tkéka ka jal a
daloiérta’ taié Skékol ula bua'kka.

Skékol Ala olo ta' taié shute Skékol biyochbkwakpa

tsata

4 E' wa iwénewa t0 Skékol Ala dor Skékol
biydchokwakpa tso' kd jal a, e'pa kos tsata. Es
Nies wes Skéekol to ie' kie iwdak ala, e' dor bua'iewa
wes ie' t0 ibiydchOkwakpa kié e' tsata. 5 Skékol
yékkuo ki itso' kitule t6 Skékol to iché ila a:
“Be' dor ye' ala;
i'fie yo ikkachétke t6 ye' dor be' yé.”*

* 1:5 Salmo 2.7

Eré tte e' ké yéule ie' wa ibiydchokwakpa isie a. Nies

Skékol yékkuo ki Skékol to ila tté che i' es:

“Ye' to icheraé to ye' dor ie' yé,

etaie' dor ye'ala.”T

Eré Skékol ké wa ibiydchokwakpa isie tté yéule es.

6 Nies mik ie' to ila ekol 8me, e' patkeketke ka i’ a,

etaie'toitté yé'i'es:

“Ye' biyochokwakpa ulitane kawota ie' daloidk
taié.”}

Tte ekkeé kos kueki se' wa ijcher to Skékol Ala dor

Skékol biyochokwakpa ulitane tsata.

7Mik Skékol t6 ibiyochdkwakpa tté cheke, eta ie'
toicheli'es:

“Ye' t0 ye' biy0chOkwakpa patkeke wes siwa' batsir
es,

e'pa dorye' kané mésopa patkekeyo wes bo' workua
woiiar es.”$

8Eréie' toila tté chekei' es:

“;A Skékol, be' to s'wéttseke s'bluie e' dor yobié!

Be' t s'weéttseke yésyéseé.

9Sene yésyésé dalér be' éna, eré sene sulu ar sulué
be' éna;

e' kueki, ye' dor be' Kékol, e' t0 be' klo'wé ta ttsé'ne
buaé méyod be' a taié be' malepa ulitane
tsata.””

10 Nijes Skékol to ila tté cheke i' es:

“A Kékol, tsawe ta be' to kai' yo',

Nies kd jal ena i kos tso' iki e' y0' be' wak to.

1112 E' kos chorawa erdawa wes datsi' nurwa ta
ierwa es,

T 1:5 2 Samuel 7.14; 1 Crénicas 17.13 i 1:6 Deuteronomio 32.43
§ 1:7 Salmo 104.4 * 1:9 Salmo 45.6-7

e' kos mal}erdattsa wes s'datsi’ mane'we ta
1woOtrewa es.

Eré be' tso'tke kenet. Be' ké manerpattsa, be' ser
michoé.”f

13Skékol to ichéilaai' es:

“Be' e' tkdser ye' ula bua'kka

dd mik ye' t6 be' bolokpa méro be' kld dikia eta.”}

Eré Skékol ké wa tte e’ yéule ibiydchOkwakpa isie a.

14 Skékol biydchokwakpa dor wes siwa' es ké weérta'.

E'pa kos kanebloke Skékol a. Ie' to ie'pa patkeke

weépa tsatkérdaé, esepa kimuk. E'kueki ie' ké wa

tte ese yéule ie'pa isie a.

2

Skékol Ala tté buaé e’ kawota daldieé

1 Skékol Ala dor {yi ulitane tsata, e' kueki se' ké
e' tkokwa daréré ie' tté buaé moKki ttséule se' wa, e'
a as ké se' mi'ne wes kano emi di' ki es. 2 Skékol
to itte daldiéno, e' me'atbak ibiyochOkwakpa wa se'
yépa bak ka iaiaé e'pa a. Wepa kos ké wa tté e’
dalOiéne', e' nui kiie'pa weine wes ikawota weinuk
es. 34 Es ibak ie'pa ta, eré Skékol Ala tté buaé, e’
é wa se' tsatkérmi, e' dor tté bua'iewa tte ulitane
tsata. S'tsatko tté, e' tsd yé' Skéképa Jesus wak
to. Wépa to tté e' ttsé', e'pa to iyé'ne se' a ta iwa
kkachérakito to e' dor tté moki. Nies i k& or yi
a ese ' Skékol t0 ie'pa wa taié kua'ki kua'ki iwa
kkachoie t6 i ché ie'pa to e' dor moki. Nies Wikol
Batse'r wa ie' to imé se' a kanebloie buaé ie' a taié
kua'ki kua'ki wes ie' ki ikiane es. E' wa ie' to iwa

T 1:11-12 Salmo 102.24-27 i 1:13 Salmo 110.1

kkacheé to ie'pa tté dor moki. Tté e' wa ké dalGiéne
se'wa, e' ta ¢wes se' tkomishkar inui ula a?

Jesus dé'bitu se' yamiie

5 Aishkuo ta ka i' mane'werattsane Skékol to
buaé pa'ali, e' chok sa' tso'. Skékol to ibikeitsbak
to ka pa'ali e' ké merpa ibiyochokwakpa a as ie'pa
do iwokirpaie. 6 K& idor es. Ie' to ibikeitsbak to
imerdaé s'ditso ula a. E' dor wes itso' kitule Skékol
yékkuO ki es, e' td iche:
“A’ Skékol, ¢S'dits0 dor yi? ¢10k e' ska' be' er de?
¢Wes ie'pa ki be' tkine?
7 Eré ekuolo € ie'pa yo' be' t6 be' biyochtkwakpa

dikia dioshet tsir.

Eréie'pay0d'bo olo ta' taié daloiérta’ taié.
8]e'pa tké'ka be' to {yi ulitane y6'bo e' wokirie.”™

Yékkuo e' iche t6 Skékol to se' tké'ka iyi ulitane yo'
ie' td ' wokirie. “Iyi ulitane” e' wa kiane che to ké i
ku', e' ké ku' se' ula a. Eré i'fie ta kam se' t0 isauwa
es. 9 Eré se' wa ijcher to 1 ché yékkuo e' to, e' wa
tka Jesus wa. Ie' yone s'ditsoie, e' woanewa Skékol
biydchokwakpa dikia didshet tsir ekuolo €. Skékol
er buaé ché se' a, e' kueki ie' to Jesus me'ttsa ttéwa
sulitane nui skéie. Jesus weine siaré kotewa se'
skéie, e' kueki Skékol to ie' kika'ka taié, tké'ka iyi
ulitane bluie daloiérta’ taié.

10 Skékol dor 1yi ulitane wi, e' kos tso' ie' wa fiies
ie' a. Ie' ki ikiane t0 se' taié dor ie' ala'r esepa
do ie' ta fiita olo ta' taié. E' wawe ie' to Jesucristo
wa. E' kueki buaé idir ie' a to Jesus weine kotewa

* 2:8 Salmo 8.4-6

s'tsatkoie. Es 1 kos kiane Skékol ki to Jesus to iwe
s'tsatkoie, e' wéito seraa.
11Jesus ena se' batse'wekeito, e'pa Yé dor ekol &,

e' dor Skékol. E' kueki Jesus dor Skékol Ala, e' ké

jaéne ichok to se' dor ie' élpa ena ie' kutapa. 12 Es

itso' kitule Skékol yékkuo ki wé ie' to iche Skékol a

1'es:

“A Skékol, ye' to be' tté cheraé ye' €lpa ena ye'
kutapa a.

Mik ie'pa fii dapa'uke, eta ye' to be' kikeraka ttse
wa ie'pa kukua.”T

13 Nies iska tso' kitule Skékol yékkud ki wé Jesus tod

ichéi'es:

“Ye' erbloraé Skékol & mik.”t

N,ies ichéito:
“Ie ye' dur, wépa me' Skékol to ye' a ala'rie, e'pa
ta.”§

14-15 Se' dor Jesus icha. Eré se' dor s'ditso &. Se'
ulitane serkeia ta sulu se' suar s'dudwa yoki, e'
wa se' tso' kloulewa. E' kueki Jesus yone s'ditsdie.
Ie' dé'bitu €' muktsa ttewa se' skéie e' alokaie bé
iane s'dudwa wiie e' ki. Es ie' to se' tsatkée, se'
suar s'dudwa yoki, e' ula a. 16 Iwénewa buaé to
Jesus ké& dé'bitu Skékol biydochOkwakpa kimuk. Ie'
dé'bitu se' dor se' yé bak ka iaiaé Abraham, e’
aleripa kimuk. 17 E' kueki ie' yone s'ditsdie wes se'
es as ie' do sacerdote kibiie se' tté chok Skékol a
e' wakanewekeito yésyésé. Ie' dor s'ditsdo wes se'
es, e' kueki ie' to se' sueke er siaré wa. Ie' wak
e' me'ttsa ttéwa se' skéie as se' nul olo'yar se' ki.

T 2:12 salmo22.22 § 2:13 Isaias8.17 S 2:13 Isaias8.18

18]e' weinebak fiies ie' erkidone i sulu wambldk, e’
kuekii'fie ta wépa erkidorke i sulu wamblok, esepa
kimermi buaé ie' a.

3

Jesus dor Moisés tsata

1 A yamipa, a' batseq' Skékol to. Ie' to a' klog'fiak
as a' do ie' ichaie. Jesus bikeitsd bua'ie. Se' to
ichekeka to ie' dor Skékol ttekol bua'ie ena se' sac-
erdote Kkibi mik se' erbloke e'. 2 Skékol to ie' tké'ka
kaneblok se' sacerdote kibiie e' wakanewéito
yésyésé wes Moisés t0, kane me' Skekol to ie' a, e
wakaneq' yésyésé es. Kos 1 kiane we Skékol wé a
e' o' Moisés t0 yésyésé. 3 Eré Jesus dalOiérta’ taié
tkoka Moisés tsata wes u wak daloiér tkoka u tsata
es. 4Se'waijcher to uulitane yué yile to, eré Skékol
dor iyi ulitane yudkwak. > Moki Moisés kaneblé'
yésyésé Skékol wé a ikaneé mésoie. I 0'ie' t, e wa ie'
to1buaé kkachera Skékol to aishkuo ta Cristowa e’
klea'. 6 Eré Cristo dor Skékol wak ala, e' kanebloke
yésyésé se' dor wes Skékol wé es e'pa wokirie. I
buaé yé' Cristo to to idoia se' a, €' wa panekeso
kroroé ttsé'ne bua' wa ké to ilo'yé, e' ta moki se' dor
Skékol icha.

A'e' kko'nu Skekol ké watarttsa
TE'kueki, 1 ché Wikol Batse'r t6 Skékol yékkuo ki,
e'wa iutd buaé. E't6 iche i' es:
“I cheke Skékol to e' ttsé a' to i'fie ta,
8 eta ké a' er daré'ukwa iy0ki wes a' yépa bak ka
iaiaé es.
Ie'pa e' ka'ka e' uk késik késik Skékol woa.

Ie'pa to ie' wofatké' ka sir poé wé ké yi serku' taié
e'ké a.

9 Skékol to iché to6 duas doka dabom tkéyok (40),

e'dalewaye'to1ké oryiaesewétaiéie'pase'waoie,
ie'pa kkd'noie,

eré ie'pa t0 ye' woriatké' taié.

10E' kueki ye' uluneka taié ie'pa ki eta ye' to ie'pa
chéi'es:

‘Kekraé ie'pa ké ki ikiar to0 ye' ie'pa weéttse,

ie'pa ké senak wes ye' ki ikiane es.’

11E' kueki ye' uluneka ie'pa ki eta ye'iché

to ie'pa ké dopawa wé warma ie'pa enuweke ye' td
ee”*

12 A yamipa, a' ' kkd'n d6' a' isie er sulurwa ta

a' ké erbloia Skékol choék e’ mik ta a' e' batsdttsa

iyoki. 13 E' skéie a' fil er diché i6 kekraé s'tsatke

kéwo tso'ia i'fie ta e' dalewa. A' to iU es as ké a' isie

e' kit6'u sene sulu wa ta a' er darérwa Skékol yoki.

14 Se' erbld Cristo mik buaé kekraé do ibata ekké

wes kuaé es, e' ta moki se' tso' ie' ta. E' kueki a' fii

er diché i¢ buaé. 15 Skékol yékkud to iché i' es:

“I cheke Skékol to e' ttsé a' to i'fie ta,

etakéa'er daré'ukwaiyokiwes a'yépabakkaiaiaé
es.

Ie'pa e' ka'ka e' uk késik késik Skékol woa.”T

16 Wépa t6 Skekol tto ttsé' eré ie'pa e' o' ie' woa

késik késik, ¢e' wakpa dor yi? ¢Ké dor ie'pa ulitane

yé'ttsa Skékol t6 Egipto Moisés wa, e'pa ? 17 ;i ki

Skékol ulune do duas dabom tkéyok (40)? ¢Ké& dor

ie'pa to 1 sulu wamblé' ka sir poé wé ké yi serku’

e' a e'pa &? E' nui ki idurulune. 18 ;i a Skékol t6

* 3:11 Salmo95.7-11 T 3:15 Salmo 95.7-8

ichétke: “A’' ké dOpawa wé warma a' enuweke ye' td
ee”? ¢K& dorie'pa to ie' tté daldseo'wa e'pa €? 19Es
se' t0 isué to ie'pa ké erbléne ie' mik, e' kueki ie'pa
ké dé'wa wé warma Skékol t0 ie'pa enuweke ee.

4

1 Nies Skékol kablé' se' a to se' dowami ie' td se'
enuweke e'a. E'kueki e'tso'ia e' dalewa se' kawota
e'kko'nuk taié do' se'wele ké ula aidd. 2Se' a Skékol
tté buaé e' pakane wes ie'pa bak ka iaiaé, e'pa a
ipakane es. Eré ie'pa ké erbléne imik, e' kueki tte
buaé ttsé' ie'pa to, e' ké dor iie bua' ie'pa a. 3 Se'
erblé Skékol mik, e'pa dorawa ie' to se' enuweke e’
a. Eré wépa ké erbloku' ie' mik, esepa ché Skékol to
iyékkuo ki i' es:
“Ye' uluneka ie'pa ki eta yo ichétke
ie'pa ké dopawa wé warma ie'pa enuwekeyo ee”™
Ie'to iché es, eré ie' kane enewa mik kd i' yOne one
eta. 4 Skékol to iyi ulitane yo' do kd terol. Ka de kul
ta ie' eni'. Es itso' kitule wele Skékol yékkuo ki. E'
to iche:
“Ka de kul eta 1 kos yo'bituito e' yone one, e' kueki

diwo e' wa ie' k& kanebléne T

E'kueki se'waijcher td moki Skékol to se' enuweke
e' tso'tke. > Eré tte kitule chétkey0, e' ki Skékol to
iche:
“Te'pa ké dopawa wé warma ie'pa enuwekeyo ee.”+
6 Es se' wa ijcher t6 Skékol to se' enuweke e’ tso'tke
se' a. Eré wépa a tté buaé e' pakane kuaé, e'pa ké
dé'wa, ie'pa t6 idaloseo'wa e' kueki. 7 E' ukuoki ta

* 4:3 Salm095.11 T 4:4 Génesis22 1 4:5 Salmo95.11

duas tka taié eta Skékol to tté e' & ska pakéne se' a
1 kit se' blu bak kie David e' to e' wa. Tte Kkitule fie'
chétkey0, e' dori' es:

“I cheke Skékol to e' ttsé a' to i'fie ta,

e'ta ké a' er daré'ukwa iyoki.”

Es se' isué t6 ikéwo ska mé Skékol to se' a as se'
dowaie'se' enuweke e'a, ' kéwo dori'fie. 8Josué to
Israel aleripa enuupa ie' kéwo ska' ta, e'ma Skékol
ké wa ene ska yénene. 9 E' wa kiane ché t6 Skékol
to se' enuwemi wes ie' eni' mik ka i' y0'ito eta es,
e' tso'ia wépa dor ie' icha esepa a. 10 Wépa dewa
Skékol ene e' a, esepa enuraé wes ie' eni' es. 11 E'
kueki se' ké e' diché iok shkowa ene e' a as se' ké
isie t0 fie'pa ké wa Skekol tte iuténe e'pa wakou.

12 Skékol tté dor ttsé'ka, diché ta' taié, e' to
iwakaneweke buaé tkdka tabé ka yaule di'dié
wi'keé iQ’ké e' tsata. Idokewa buaé do se' er a, se'
wikol a. I kos dalérmik se' serke tso' bléule se' er a,
ena 1 kos bikeitsekeso, ese weblekettsaito to buaé
idir 6 sulu idir. 13 Se' e' choraka Skékol a. Ie' yoki i
kos yo'itd e' ké a e' blénukwa. I kos tso' die ie' worki.
E' kueki se' e' tkOwa daréreé ie' tte a.

Jesus dor se' sacerdote kibi buaé shute

14 Se' wa sacerdote kibi tso' ekol, e' dor sacer-
dotepa ulitane tsata. E' dor ]esﬁs, ie' dor Skékol
Ala. Ie' mineatke tso' ka jal a se' tté chok Skékol a.
E' kueki se' kawota e' tkOkwa daréréé ie' tté buaé
kl6'wekeso, e' a. 15 Se' sacerdote kibi e' wa se' wér
siaré. Mik ie' bak senuk k4 i' ki, eta eré ie' ma'oule
i sulu kos wamblok wes se' es, eré ie' k& wa i sulu
wambléne yés. E' kueki ie' wa ijcher buaé to is
s'ttsér mik se' ma'orke 1 sulu wamblok eta. 16 E'
kueki a' shkéwa Skékol worki. Mik s'kime kiane

eta 1kidso ie' a, ké suar ta'. Ie' to se' sueke er siaré
wa, e' kueki ie' to se' kimeraé er bua' wa.

1 Wépa dor sacerdotepa kibipa e'pa kos tso'
shukitule iwakpa shua kanebloie imalepa tté chok
Skékol a. Ie'pa kane dor iyiwak jchéule ena ilé
ska merke Skékol a, ese wakanéuk imalepa nul
olo'yoie. 2Ie'pa dor wes imalepa es. Ie'pa diché
ké dé'ka buaé 1 sulu woklo'woie. Ie'pa weirke siaré
wes imalepa weir 1 sulu ula a es. E' kueki imalepa
ké woblaule 1yi buaé wa, arkedo 1 sulu a kekraé,
esepa wérmi siaré ie'pa wa. 3 Nies ie'pa wakpa
to 1 sulu wambleta', e' kueki ie'pa kawota iyiwak
jchok me Skékol a ie'pa nul ki fiies imalepa nui
ki. 4 Kaneblok Skékol a sacerdote kibiie, e' dor
kane buaé, daldiérta' taié. Ké yi yorta' sacerdote
kibiie iwak er wa. E' shushteke Skékol & to ta itkéka
sacerdote kibiie wes ie' t0 Aardén tké'ka es. S E' su
Cristo ké e' tkéneka sacerdote kibiie iwak er wa e'
kikoka. E' skéie Skékol to iché ie' a:

“Be' dor ye' ala;

i'fie ye' td ikkacheke to ye' dor be' yé.”*

6 Tte kitule ska to iche i' es:

“Be' dor sacerdote kekraé wes Melquisedec ese
es.”T

7 Mik Jesus tso'ia ka i' ki, eta ie' kkoyé' Skékol
a taié aneule wi'wié ie wa 1 wa. Skékol é a ie'
yérmittsg duéwa ula a, e' kueki ie' to iki' Skékol a
to ye' yottsa iula a. Ie' t6 Skékol daldieke taié, itte
1uteke buaé, e' kueki i kiéito e' iuté Skekol t0. 8Eré
ie' dor Skékol Ala, eré ie' weine tai€, e' wa ie' éna

* 5:5 Salmo2.7 T 5:6 Salmo110.4

iane to wes s'weir Skékol tté daloie kueki. 9Mikiuk
ie' patkéne e' wéito seraa, eta ie' de S'tsatkokwakie.
Wépa to ie' tte iuteke, esepa kos tsatke michoé ie'
to. 10 Nies Skékol to ie' tkéka sacerdote kibiie wes
Melquisedec ese es.

A'erbloke Cristo mik, e’ ké olo'yar a’ to

11 Tte ese tso'ia sa' wa yéno taié, eré ké a' éna
ianuk bet, e' kueki iwa pake a' a e' dor daréréeé.
12-13 K4 iaiaé a' erblé'mi Cristo mik, ikké ta warma
a' detke s'wobla'ukwakpaie. Eré a' ska kianene
wobla'we Skékol tte tsawe tottola ese wa. A' dor
wes ala'rla es ké a chke daréreé far, tso' tsu' & mik.
Kam a' a iwér t6 1 dor buaé i dor sulué. 14 E' skéie
chke daréré ese dor s'woblauletke esepa a. Ie'pa a
iweénetke to 1 dor buaé 1 dor sulué. E' kueki ie'pa
éna iane mik ta buaé idir mik ta sulu idir.

6

1T E' kueki Cristo tté tsa wa s'woblane, e' & ké
charia kekraé. E'skéie Cristo tté ki tso' tai€, ese
wa se' ki e' yud as se' yor iskié wes se' kibirwa es.
Ké se' kane e' wibla'ukne Cristo tté tsa jchertke se'
wa, ese wa. Se' wa ijchertke t6 s'’kawota 1 sulu nui
ki s'"dudwami, ese kos olo'yok. Se' wa ijchertke to
s'’kawota erblok Skékol & mik. 2 S'woskue tté ena
s'ula muka s'yamipa Ki ese tté wa se' woblag'netke.
S'duulewa shkerdakane ena s'weir michoé ese tté
jchertke se' wa. 3 E' kueki ké se' ' wobla'ukia tte
ese wa. E' skéie se' ki e' yud Cristo tte ska tso'ia ese
wa. Skékol to ikéwo mé se' a, e' ta iweraéso es.

4 Wépa woa ka fiine'bak Cristo tte wa, eré e'pa
to ilo'yé, e' ta ;jwes kaw0 mermine ie'pa a er
mane'ukne? I buaé mé Skékol to se' a, ' kak ttséule

ie'pa wa. Wikol Batse'r dé'fiak ie'pa ki. 5 Ie'pa éna
iane to Skékol tte dor buaé. Skékol kéwo olo ta'
taié datske aishkuo ta, e' diché kak suule ie'pa wa.
6 E' kos ttséule ie'pa wa, e' watéttsa ie'pa to, e' ta
iwes le'pa domine e' ska'? E' dor wes ie'pa tso'ne
Skékol Ala ttokwane wotewane krus mik es. Ie'pa
tso' ie' wayuok sulitane wo wa. 7 Se' dor wes té es.
fyi kuatkéne iki, kali yéne iki buaé, warma e' wa
tskirmi buaé wa wormi buaé wes iwak ki ikiane
es. Té ese a Skékol er buaé choraé. 8 Eré té e' ki
dika'chka tskine, kualko tskine, 1 tskine, e' ta €'
ké dor lie bua'. Kukur ta iwayénarketke 1 sulu a ta
iflardawa.

9 A yamipa dalér taié sa' éna, sa' ttoke a' ta es, eré
moki sa' iklo'weke t0 a' shkoke buaé s'tsatke fialé
ki. A' ké dor wes wépa to Cristo watéttsa esepa es.
10 Skékol dor yésyésé. A' kanebloke buaé ie' a. A'to
s'batse'r malepa kimeke buaé, e' wekeia a' to buaé.
E'wa iwénewa t6 moki a' éna Skékol dalér. E' kos ké
ska'ie' er chopawa. 11 Eré sa' ki ikiane to a' ulitane
to, 1 buaé weke a' to, ese ki u er bua' wa do ibata
ekké. Es 1buaé kos panekeso, e' wa dora€ a' ula a
da'aie. 12 Sa' ké ki ikiane t0 a' bikér. E' skéie sa' ki
ikiane t0 a' dd wes wépa erblota’ moki Skékol mik
esepa es. I muk Skékol kablé' se' a, ' wa panekeso
enae, e' wa iwa doraé se' ula a.

Se'erblomi Skékol kablé' se' a, e’ mik
13 Mik Skékol kablé' Abraham a, eta ie' ké
kabléne yi ska ttd wa. Ie' kablé' iwak ttd wa, ké yi
ku'ie'tsata e'kueki. 14Ie'to iyé' Abraham a: “Moki
ye'iche to ye' er buaé choraé be' a taié. Be' aleripa

aloweraéyo tajé.”™ 15 Tté e' wa pané Abraham to
enaé ta Skékol kablé'ia, ' wa de iula a. 16 Moki mik
se'to tté mé yi a, eta imekeso yi dor se' tsata, ese ttd
wa. Mik se' to tte métke es, eta tte e' ki ké 1 ska ku'ia
che. 17Es fiies Skékol ki ikiane kkache woshak wépa
a ikablé' esepa a t6 moki iwa doraé ie'pa ula a, ké
imane'wepaneito yés. E' kueki ikablé'iwak ttd wa.
18Es se' énaiane buaé to Skékol to itte mé se' aiwak
ttd wa, e' ké mane'wepaneito yés, ie' ké kachota' e
kueki. Ie' to itte mé se' a iwak ttd wa to se' erbloke
ie' mik e'pa tsatkeraéit0. E' tO se' er pableke buaé.
Ttée e' wa paneke se' t0 kror0é, e' a se' e' tkdwa
daréré kekraé. 19-20 Tte e' wa paneke se' to, e' t0 se'
tkéwa daréréé wes tabechka tso' kano woklo'woie
dayé shua es. Jesus mikane se' yoki kewe ka jai a.
Eeie'tso’ Skékolwé kibi e' ishubatse'r taié shute, e’
a. Ushu e' kkoiéule ar datsi' buririé shukuar e'wa, e'
etmik ie' tso' se' tté chok kekraé Skékol worki. Es ie'
de se' sacerdote kibi kekraé wes Melquisedec ese

es.
7

Jesus dor sacerdote kibi wes Melquisedec ese es

1 Melquisedec bak ka ki¢ Salem e' bltie. Nies
ie' kaneblé' sacerdoteie Skékol dor {yi ulitane tsata
e' a. Abraham e' ali'ka blu'pa skel wa ilayok Lot
minetser e'pa ki. Mik Abraham dotkene iu a, eta
Melquisedec dettsa ie' faletsuk ta ikié Skékol a as
e' er buaé chd ie' a. 2 Nies dali kos dé'ne Abram ula
a Nippe shua, e' blatéitd doka dabop, e' eyok méitd
Melquisedec a. S'’kie Melquisedec, e' wa kiane cheé
“sene yésyésé e' bld.” Nies ie' dor ka kié Salem, e'

* 6:14 Génesis 22.17

blu. Salem, e' wa kiane che “sene bére,” e' kueki
fiies ie' dor sene béré blu. 3 Ké se' wa ijcher to yi
dOr iyé, yi dor imi, yi dor iditséwd, mik ikune 6 mik
idu'wa. E' kos ké ku' kitule Skékol yékkuo ki. E'
kueki se' to ichemi to ie' dor sacerdote ké erta'wa
wes Skékol Ala es.

4 Tbikeits6 buaé, e' ta a' wa ijcherdaé to
Melquisedec daldiérta’ taié sacerdotepa dor Levi
aleripa, e'pa kos tsata. Abraham dor se' yé bak
kda iaiaé daldiérta' taié ese. Nippe shua ibolokpa
dali de ie' ula a, e' blateitd0 doka dabop, e' eyok
tsd méitd Melquisedec a. > Levi aleripa yé tsa
dor Abraham wes Israel aleripa malepa es. Levi
aleripa é meneat sacerdotepaie. Ie'pa dor Israel
aleripa malepa yamipa, eré itso' kitule Moisés tte
dal0Oiéno, e' ki t0 Israel aleripa kos kawota ilyi kos
blatok doka dabop, ta e' eyok tsa muk Levi aleripa
a. 6 Skékol kablé' Abraham a t6 ie' doraé skéképa
taié. Eré Melquisedec k& dor Levi aleri, eré e' a
Abraham t6 ifyi tsd mé. Nies Melquisedec t6 ikié
Skékol a as e' er buaé ché Abraham a. 7 Sulitane
wa ijcher t0 yi t0 e' ché o'’ka a, ese wak dor yi
a iyéne e' tsata. & Israel aleripa t0 ifyi tsd meke
sacerdotepa dudta'wa esepa a. Eré Skékol yékkuo
td6 Melquisedec che wes ie' tso'ia ttsé'ka es. 9-10 Mik
Abraham to0 ilyi tsa4 mé Melquisedec a, eta Levi
kam kur. Eré se' to ichemi to Levi aleripa bak to
ilyi tsd mé Melquisedec a Abraham wa, Abraham
dor ie'pa yé tsa e' kueki.

11 Tte daldiéno me' Skékol to Israel aleripa a
Moisés wa, e' icheé td Levi aleripa & meneat sac-
erdotepaie Israel aleripa tté chok Skékol a as e’



Hebreos 7:12 Xvi Hebreos 7:21

to ie'pa nul olo'yd. Eré e' mu a nui olo'yarmi se'
ki seraa, e'ma ké sacerdote ské kua'ki kianeia. E'
kueki Skékol to sacerdote ské patké. E' ké dor Levi
aleripa e' ekol wes Aardn es. Ie' dor sacerdote
wes Melquisedec ese es. 12 Sacerdote wésepa ské
maneone kua'ki, e' ta fies tteé daloiéno tsa e' kawota
mane'wettsa. 13-14 Sacerdote ské patké' Skékol to
chéyo a' a, e' dor Skéképa Jesus. E' ké dor Levi
aleripa ekol. Sulitane wa ijcher buaé t0 ie' dor
Juda aleri. Moisés ké wa 1 yéule t0 Juda aleripa
domi sacerdoteie. E' kueki ké ie' aleri isie tkéuleka
sacerdoteie.

15 Sacerdote ské tkénekane kua'ki wes
Melquisedec ese es, e' ta se' éna iwa ane to fiies
tte daldiéno meneat Moisés a e' maneonettsa.
16-17 Skékol yékkuo ki itso' kitule t6 ie' to Jesus a
ichéi'es:

“Be' dor sacerdote kekraé wes Melquisedec ese

S.”*

E' kueki se' wa ijcher to Jesus ké tkéneka sacer-
doteie ie' ditséwd wa wes Moisés tte Ki itso' kitule
es. Ie'de sacerdoteie ie' ser michoé, ké dudta'wa, e'
diché wa. 18-19Moisés tté daloiéno bak kenet, e'ké a
yionuk buaé yésyésé Skékol woa. E' ké diché ta', ké
dor lie bua' ese woie. E' kueki tté e' maneonettsa.
E'skéie tte pa'ali wa panekeso kroroé e' dor ibua'ie
tte kéchke tsata, e' wa se' e' batsowami buaé Skéekol
mik ké ki1 sulu nui ta'ia.

20 Nies mik Skékol to Jesus tké'ka sacerdoteie,
eta ie' kablé'ia iwak ttd wa t6 ikanebld michoé
sacerdoteie. Ie' ké kabléne es sacerdotepa dor
Levi aleripa, e'pa a. 21 Eré mik ie' t0 Jesus tké'ka
sacerdoteie, eta ie' kablé'ia iwak ttd wa tte i' wa:

* 7:16-17 Salmo 110.4

“Be' dor sacerdote kekraé.

Ye'kablé be' aye' wak ttd wa, ' ké olo'yepayd yés.”
22 Es Skékol kablé' Jesus a, e' wa se' wa ijcher moki
to tte pa'ali mene se' a, e' dor bua'iewa tté kéchke
mene Israel aleripa a e' tsata. Jesus wa se' waijcher
yésyésé t0 iwa sueraso.

23 Nies sacerdotepa dor Levi aleripa, e'pa
duodta'wa, e' kueki ie'pa ké a kanebléne kekraé.
E' kueki ie'pa ské tkéuleka taié. 24 Eré Jesus ser
michog, e’ kueki ie' ké skéie yi tkénukka. 25 Wépa
kos shkokewa Skékol worki Jesus batamik, esepa
tté chokie' tso'ie kekraé Skékol a, e' kueki ie'pa kos
tsatkérmi ie' a buaé kekraé.

26 Es se' isué to Jesus dor sacerdote kibiie chokle.
Ie' dor batse'r. Ké i sulu ku' iki, ké iauleka sene
sulusi wa. Ie' butsulettsa pé' sulusipa yoki. Skékol
to ie' tkéka ka jal a iyi ulitane tsata. Sacerdote ese
kiane se'ki. 271e' ké dor wes sacerdote kibi malepa
es. Ka bit ta ie'pa kawota iyiwak jchok me Skékol a
ie'pa nui kueki. E'ukudki ta iyiwak ki jchekerakito
me Skékol a imalepa nui kueki. Eré e' kos skéie
Jesus e' me'ttsa ttéwa etdkicha & se' nul patuoie, €'
ké ska tkOpaia. 28 Wépa tkéuleka sacerdotepa kibiie
Moisés tte wa, moki e'pa dor wes s'malepa es, ké
diché dé'ka e' kk0'nuk buaé yésyésé. Eré Moisés tté
kite, e' ukuoki ta Skékol kablé' iwak ttd wa to ie' ala
tkérdaka se' sacerdote kibiie, e' dor se' sacerdote
kibi y0bié bua'iewa yésyésé e'.

8

Jesusdor tté pa'ali me' Skékol to, e' wakanéukwak

T 7:21 salmo 110.4

11 kos cheratse sa' to e' wa dor i': Jesus tso' se'
wa sacerdote kibiie. Ie' tkér daloiérta’ taié ka jai a
Skékol ula bua'kka. 2 Ie' dor se' sacerdote kibi. Ie'
tso' iwakanéuk Skékol wé batse'r chokle tso' ka jai
ae'a. E'ké yone s'dits0 wa, e' yo' ie' wak to.

3 Sacerdote kibi kos tkéneka iyiwak tso'rak
iwa jché meée Skékol a ena 1 ska mekerakito, e'
wakanéuk imalepa tsatkoie ie'pa nui ula a. E'
kueki Jesucristo kawota fies ile muk Skékol a
se' tsatkoie. 4 Eré ie' ké to ikaneweku' ka i' a,
iwakanewekeito ka jai a. Moisés tte daldiéno to
iché t6 Levi aleripa & tkérkami sacerdoteie. E'
kueki Jesus mu to iwakaneweke ka i' a, e'ma ie' ké
tkénukka sacerdoteie, ie' ké dor Levi aleri e' kueki.
5] kaneweke sacerdotepa to kd i' a, ese dor ibua'ie
tso' ka jal a, e' kleeke ie'pa to ka i' a. E' dor wes
ibak Moisés ta es. Mik Moisés to u yueketke Skékol
a, eta Skékol to iché ie' a: “Ittsd, 1 kos yud wes be'
a ikkayéne Sinai kébata a e' sué.” E' kueki se' wa
ijcher t6 Skékol wé kibi tso' kd i' a, e' dor ichdkle
tso'ka jaia e'kli &. 6 Eré Jesus tkéneka se' sacerdote
kibiie, e' wakanewekeitd buaé sacerdotepa tso' ka
i' a e'pa tsata. Nies ie' batamik i muk Skékol kablé'
se' a tte pa'ali wa, e' dor ibua'ie. E' kueki tte e' dor
buaé shute tte kéchke tsata.

Tteé tsd méne Israel aleripa g, e’ ké dalota'ia
7'Tte tsd mene Israel aleripa a, e' mu doér wé'
as Skekol to se' kidwa buaé, e'ma tte ska pa'ali ké
kianukia. 8 Eré ie' isué to ie'pa ké wa tté tsa mene
ie'pa a, e' wa iuténe buaé. E' kueki itso' kitule
Skékol yékkuo ki e' to ie'pa chei'es:
“Skekol to iche: Aishkuo ta kawo doraé,

e' kéwo ska' ta ye' to tté pa'ali meraé Israel wakpa
a ena Juda wakpa a.

9Tte e' ké dor wes tte tsd me' ye' to ie'pa yépa bak
ka iaiaé e'paaes.

Tte e' me'y0 ie'pa a mik ie'pa ulaié'yo er bua' wa
ibak kloulewa Egipto e' yottsaie eta.

Eré tté me'yo ie'pa a, e' wa ké iuténe ie'pa wa,

e' kueki ye' t0 ie'pa me'at.

10 Nies Skékol to iché:

Tte pa'ali meraéy0 Israel aleripa a aishkuo ta, e'
dori'es:

Ye' tte daloiéno e' merdaé ie'pa er a,

taie'pa to iiuteraé er bua' wa iwakpa er wa.

Ye' doraé ie'pa Kékol,

ta ie'pa doraé ye'icha.

11Te'pa kos, tsitsirpa do kéképa,

e'pa batsdaé ye' mik.

E' kueki ké ikiarpaia t0 yi t0 iyamipa 0 o'ka
wobla'weia as ibats ye' mik.

121 sulu kos wamblekerakito, e' nui olo'yeraéyo
ie'pa ki,

ké ibikeitsepaiayd.”*

13 Es Skékol to iche t6 tté pa'ali meraéito se'a. E'wa

je' tso'ichok to tte tsa mene, ' dor kéchke woitewa.

I kos ianewatke kéchke, e’ bet ta ké iku'ia.

9

Cristo dewa Skékol wé a ka jal a se' tté chok
1Tte dal6iéno tsa me' Skékol to Israel aleripa a,
e' a tte tso' to wes ie'pa kawota Skékol daloie e’
wakanéuk. Nies ie'pa wa u tso' etkue batse'r ka

* 8:12 Jeremias 31.31-34

i' a iwakanéwoie. 2 Ie'pa t0 u y6' Skékol daloie
e' wakanéwoie, €' blatérakito bot. Ushu kewe e’
kie Ushu batse'r. Ushu e' a bo'wo taloka tso' et,
fies ka' tso' et, e' ki pan meke Skékol a, ese me'r.
3 Ushu ska tso' datsi' buririé ,sh1_1k1_1ar, e' etmik, e’
kie ushu batse'r taié shute. 4Ushu e' a ka' tso' yOule
orochka wa iyi masmas fia'woie Skékol a e'. Nies
kalkuo tkér ek, e' paiéulewa orochka wa. Kalkuo
e' shua tka' tso' etk youle orochka wa. Tka'e'a
chkeé me' Skékol to Israel aleripa a kié mana, e' kak
tso' bléule. Nies kalkuo fie' shua Aarén shko Kkéli
péri tskineka, e' tso' bléule. Nies ishua ak tak tso'
bot, e' ki Skékal to itte daldiéno kit. Kalkuo e’ kie
Tté Méne Ni A Kélku6. > Kalkuo e' bata ki Skékol
biydchOkwak pik ta' kie kérub, e' diokol tulur bot.
E' t0 se' a iwa kkacheke to Skékol olo tso' ee. Ipik
meuleka kalkuo kkoshto bata ki, ee Israel aleripa
nui olo'yarke. Eré i' ta iyi ekké k& wa pakanuktsa
ye'a iskié.

6 Es iyi ulitane bak kaneoule buaé Skékol wé a,
ta sacerdotepa bak shkokwa kekraé ushu batse'r e
a iwakanéuk. 7 Eré sacerdote kibi, e' & a kawo tso'
shkowa ushu ska tso' dor batse'r taié shute e' a. Ee
ie' dowami etokicha € duas wa duas wa. Mik ie'
mi'kewa ee, eta ie' wa iyiwak pé mi'ke me Skékol
a e' nul ki, fiies 1 sulu wamblé pé' malepa to ké
wa jcher ie'pa wa, ese nui ki. & E' kos wa Wikol
Batse'r t0 se' a iwa kkacheke to6 ushu batse'r, e’
wakaneorkeia, e' dalewa ké sulitane dopawa ushu
batse'r taié shute e' a. 9101 kos kaneweke ju-
diowak sacerdotepa to tte daldiéno tsd meéne ie'pa
a, e' wa, e' dor chkeie, di'yeie, se' batse'weie, ese

kos dor s'pa kikke & batse'woie. E't6 se' kimeke
kam tté manerne e' dalewa é. E' kuekilmeke ie'pa
to Skékol a idaloie e' wakanéwoie, fiies iyiwak kos
jcheke meé ie' a se' nui ki, ese kos ké a wépa t0 ie'
daldieke es, esepa erbikeé pairinuk. Ie'pa ittsé to
inul tso'ia ie'pa ki. Eré i kos kaneweke ie'pa to
Skékol wé a, e' to tte pa'ali mé Skekol to se' a Jesus
batamik, e' wa kkacheke i'fie ta.

11 Cristo dé'bitubak. Ie' dor se' sacerdote Kibi.
Ie' dor tté buaé pa'ali me' Skékol to se' a e
wakanéukwak. Ie' dur iwakanéuk Skékol wé tso'
ka jai a, e' a. Skékol wé e' ké yOne s'ditso wa, e'
ké dor wes lyi tso' ka i' a es. E' kueki Skékol wé e’
dor buaé shute itso' ka i' a e' tsata. 12 Etokicha éme
Cristo dewa Skékol wé tso' ka jal a e' shu batse'r
taié shute, e' a s'tsatkoie. Iwéie'to ee, e' dor wé', ké
ie' mi'pane iska kanéukne. Mik ie' dewa ee, eta ké
ie' wa chibo 6 baka pé mine me Skékol a se' nui ki.
E' skéie ie' wak kotewa e' pé miie' wa. Esie' to se'
yeéttsa michoé€ se' nui ula a. 13 Wépa bak tté kéchke
dikia, esepa iane 04, e' ta chibo pé 6 baka wé'fie
pé€ ese sklippeke sacerdotepa t6 ie'pa ki 0 isalema
baka alaki pupula fia'weke ese muluchka diobléka
di' wa e' sklippekerakito ie'pa ki. Moki e’ to ie'pa
pa kikke batse'wéne paiklé. 14 Eré e' dor es, €' yita
buaé Cristo pé diché ta' taié iyiwak pé tsata. Skékol
Wikol yobié, e’ batamik ie' wak e' me'ttsa ttéewa se'
skéie wes iyiwak ké kii sulu ku' meé Skékol a ese es.
Ie' pé to se' erbike paiklémiisulu nui ki s'dudéwami
ese yoki as se' to Skekol chdk e' daloid.

15 Jesucristo dor tte pa'ali me' Skékdl to se' a,
e' wakanéukwak. I sulu kos wamblé' wepa bak
tte tsa mene e' dikia e'pa to, e' nui ula a ie'pa

yénettsa Jesus kotewa krus mik e' batamik. Nies
e' batamik i1 buaé yobié muk Skékol kablé' wépa
kloo'bakito as idd ie' ichaie esepa a, e' doraé ie'pa
ula a. 16-17Ye' to iwa pakeé a' a i' es: Kam s'dudwa
e' yoki s'woblane 1 mekeso s'yamipa a, ese yékkud
mukat. Yekkuo e' wa ké merpa, yi to imé ese tso'ia
ttsé'ka e' dalewa. Iwak blénewa, €' € ta imermi.
E' kueki s'’kawota isaukwa bua'ie t6 yi to imé, ese
wak blénewatke yékkuo e' wakanéwomi. 18 Es fiies
tté tsa mene, €' mene iyiwak jchéule e' pé téne ese
wa. 19 Tte tsd mene daldiéno, ' wa paka' Moisés to
Israel aleripa kos a. E' ukudki ta chibo ena baka
weé'fie pé shutuékaito di' wa. E' sklippéito yékkuo ki
Skékol tte daloiéno tso' kitule e' ki, fiies e' sklippéitod
Israel aleripa kos ki kal kié hisopo e' ulatska mik
datsi'tak batsé rratulewa e' wa. 20 E' wekeito ta
icheramiito i' es: “Pé i' dor iwa kkachoie to tte mé
Skékol to se' a e' tsd kaneonemitke.” 21 E' su Skékol
weé ena 1 kos tso'ia Skékol daloie e’ wakanéwoie,
fiies ese ki Moisés t0 pé sklippé. 22 Moki tte daldiéno
tsa mene, e' wa ta tsir eta lyi ulitane batse'wekene
pé wa. Nies e' t6 icheé t6 iyiwak jchéule ese pé ké
téne, €' ta se' nui k& olonuk se' ki. 23 {yi tso' Skékol
wétso'kai'ae'a, e doritso’ Skékol wé tso' ka jai
a, ' Kkli &. Iyi ekké kawota batse'we iyiwak jchéule
me Skékol a, ese pé wa. Eré Skékol wé a iyi tso' ka
jala, e'kawota batse'we 1 dor buaé shute iyiwak pé
tsata, ese wa.

2471 buaé e' dor Cristo. Ie' k& dé'wa Skékol wé
shu batse'r yone s'ditso wa tso' ka i' a, e' a. E'
dor ibua'ie tso' ka jai a, e' kli é&. E' skéie ie' de
ka jal a Skékol wé chokle e' a, ee ie' tso' Skékol a
se' tté chok. 25 Judiowak sacerdotepa kibipa, e'pa

kawota shkokwa Skéekol wé shu batse'r taié shute,
e' a iyiwak pé muk Skékol a se' nui ki duas bik
ekké etokicha etOkicha. Eré Jesus ké dé'wa taié wes
ie'pa es. 26 Imu dor es, e'ma kd i' yone do ikke ta,
eta ie' kawota €' muktsa ttewa duas bit ekké. Eré
e' ké dor es. E' skéie, i'fie ta mik ka i' erkewatke,
eta ie' de e' muktsa ttéewa se' skéie etOkicha € se'
nul kos paiklottsa. 27 Sulitane a kawd meneat
dudkwa etdkicha &, e' ukudki ta se' shulirdaé. 28 Es
Nies Cristo e' me'ttsa ttéwa etOkicha €, se' taié e'
nul paiklottsa. Ie' ska dorane, eré e' ké dor se'
nul shuldk. Ie' dorane wépa tso' ie' panuk esepa
tsatkok.

10

Tteé dalbiéno ké a se' nui pairinuktsa

1Tte daloiéno meéne ka iaiaé Moisés wa, e' dor 1
bua'ie doia se' a Cristo batamik aishkuo ta, e' biy6
yéne. E'dor wes ilo es, ké dor iwa chdk. E' kueki tte
e'ké a wépa dokewa Skékol ska' iyiwak jchok me ie'
a kekraé duasbik ekkeé esepa batse'onuk da'a. 2Tté
e'mu aie'pa nul pairinettsa moki, e'ma ie'pa er ké
to ie'pa kkatepaia taie'pa ké to iyiwak jchepaia me
Skékol a. 3 Eré e' ké dor es. E' skéie mik ie'pa to
iyiwak jcheke mé Skékol a duas bit ekké, eta e' td
ie'pa er awekene i sulu wamblekerakito ese ska'.
4E'wa dor t0 se' nui ké pairirpattsa baka wé'fie pé
wa ena chibo pé wa.

3 E' kueki mik Cristo doketke ka i' a, eta i tso'
kitule Skékol yékkuo ki, e' chéitd Skekol a e'toiche
i'es:

“Iyiwak jcheke me be' a ena ile ska tso' me be' a,
e' ké kiane be'Ki.

Eré be' t0 ye' yueketke s'ditsdie chka ta' diché ta'.

6 Iyiwak jcheke fia'wé wa'fie be' a

ena ilé ska tso' me be' a nui paikloie,

e'ké wér bua' be' wa.”

7E'ukuoki ta Cristo to iché Skékol a:

“A Skékol,i' ye' dur 1 kiane be' ki we e' woie,

wes ye' tté tso' kitule be' yékkuo ki es.”™

8 Kewe ie' to iché Skékol a: “Iyiwak jcheke me be'
a ena ile ska tso' me be' a, fiies iyiwak jcheke fia'we
wa'fie be' a nui paikloie, ese kos ké kiane be' ki, ké
iwér bua' be' wa.” Eré ie' to iché es, eré ese kos
yé'atbakito daldie Skékol tté daldiéno tso'tke Kkitule
e' ki. 9E' ukudki ta ie' to iché: “A Skékol, i' ye' dur
1 kiane be' ki we e' woie.” E'wa se' éna iane to
iyiwak jcheke ie'pa to tté tsa dikia ese kos skéttsa
Skékol to iské pa'ali mokane, e' dor Cristo kotewa
se' skéie e'. 10] kiane Skékol ki e' wa o' Jesucristo
to. Ie' wak e' me'ttsa ttewa se' skéie etokicha &, ké
ska tteta'waia. E' kueki Skékol to se' batseo'.

11 Kekraé judiowak sacerdotepa t6
iwakaneweke. Ka bit ta ie'pa t0 iyiwak jcheke
me Skékol a sene sulu nui ki. E' & kaneweke
ie'pa to taié kekraé, eré e' ké a nui pairinuktsa.
12 Eré Jesucristo e' me'ttsa ttéwa se' nui skéie
etokicha &, ké ska tteta'waia, e' ukuoki ta ka jai a
ie' tké'ka daloiérta’ taié Skékol ula bua'kka. 13 Ee
ie' tkér Skékol e' aléka ibolOkpa kos ki, e' mekero
ie' klo dikia e' panuk. 14 Ie' ' me'ttsa ttéwa se'
skéie etOkicha &, e' wa weépa dor ie' icha, esepa
batse'wéitd buaé ichokle Skékol a etOkicha &, ké
batse'we kianeia.

* 10:7 Salmo 40.6-8

15 Nies Wikol Batse'r to iche to e' dor moki. Ie' to
iché Skékol yékkuo ki i' es:
16 “Kaw0 doOraé ta ye' to tte pa'ali meraé ie'pa a,
e'toichei'es:
Ye' tte daloiéno e' merdaé ie'pa er a,
eta ie'pa t0 iiuteraé er bua' wa iwakpa er wa.
171e'pa e' wambld sulu kos,
ké e' bikeitsepaia ye' to.”T
18 Es se' éna iane t6 se' nui olo'yane se' ki, ké se'
kawotaia 1 ska muk Skékol a se' nui Ki.

Se'a kawo mene shkowa Skéekol worki

19 A yamipa, e' kueki i'fie ta se' dowami buaé
Skékol dor batse'r taié shute e' ska', ké suarta’,
Jesus kotewa ipé téne taié, e' batamik. 20 Ké yi
dota'wa Skekol worki éanas wes ké yi dé'wa €anas
Skékol wé ushu nanetkéar datsi' buririé wa e' etmik
es. Eré Jesus kotewa se' skéie e' che datsi'ukuo
jchénane e' t6. E' wa fiala pa'ali do Skékol ska', e'
kkoyé'ttsa ie' tO se' a, e' dor sene micho€ e' fialé.
217esus dor se' sacerdote taié. Ie' dor se' dor Skékol
icha, e'pa kos wokir. 22 E' kueki se' shkdwa Skékol
worki er moki wa ena erble ie' mik yésyésé e' wa.
Se' erbike sulu e' pairiulettsa. Se' batse'ouletke,
e' dOor wes s'pa skué buaé manene di' maneneé
wa es. 23 Skékol ttd mokié. I uk ie' kablé' se' a, €'
weraéitd. E' wa panekeso kroroé. E' kueki se' e
tkdwa daréré tte e' a, ké to ibikeitsé bot bot. 24 A' to
ibikeits6 to wes a' a fil kimermi as a' ki fii daléritsd
buaé, fiies as a' to 1 buaé ki u taié fii kKimoie. 25Se' fil
dapa'uke, e' ké olo'yar a' to wes se' welepa woblane
iwamblok es. E' skéie a' er ki diché i6 fiita. E' yita

T 10:17 Jeremias 31.33,34

mik se' t0 isue to Skéképa Jesus datskene, e' kéwo
dokewatke, eta a' er ki diché iérmi fiita.

26 Tte mokié e' jchertke se' wa, eré e' ukudki ta i
sulu wamblekeiasd wobla wa, e' ta ké i1 ku'ia jche
me Skékol a e' nui olo'yoie se' ki. 27 Iwambléso
es, e' ta s'pauirke shule wa, e' € tso' se' panuk. E'
dor bo' fiarke tai€é wa Skékol to ibolokpa ewerawa
e'. 28 K4 iaiaé yi to tté daldiéno me'at Moisés t0,
e' dalosewéwa ta ikkatokwakpa dor bol 6 mafial, e’
ta ese wak ttekewa ké& ulé kldule. 29 E' dor es, €'
ta wépa to Skékol Ala dalosewéwa ;wes esepa ké
weirpa taié shute? Jesus pé wa tté pa'aliméne se' a
e' wakaneogne, e' pé tue tai€ e' wa ie'pa batse'one,
eré isuekerakito wes se' ése pé es. Nies Skékol
Wikol er buaé ché se' a, e' chekerakito sulué. ;Wes
ie'pa tkomishkar e' nui ula a? 30 Skékdl mik se' batse
e' to iche iyékkuo ki i' es: “Ye' & woki iské wérke
we. Yi t6 1 sulu wamblé ese ské werayo iki.”+ Nies
ichéitd: “Skékol icha kos esepa shuleraé ie' t6.”S
31:se' arwa Skékol chék ula a weinuk, e' dor siaré
ichok!

32 Fré a' éna ianu t6 mik kuaé Skékol to a' er il
Q' Jesus tté buaé wa, e' kéwo ska' ta pé' to a' we'ik
siaré Jesus tté buaé kueki. Eré e' kos dalé'ttsé' a' to
er bua' wa. 33 Mikle ta pé' t6 a' yé' sulué, ie'pa t6
a' we'ik siaré sulitane worki. Mikle ta a' wak er wa
a' e' ché weinuk wépa weirke es esepa ta. 3¢ Wépa
wOténe sS'wWOto wé a Jesus tté kueki, esepa su' a' to
er siaré wa, ie'pa kime'a' to. A'waijchertoibua'ie
ké erta'wa ese tso' taié a' wa ka jai a, e' kueki mik
pé' to a' iyi kos yé'lur a' yoki, eta e' dalé'ttsé' a' to

i 10:30 Deuteronomio 32.35 § 10:30 Deuteronomio 32.36

ttsé'ne bua' wa. 35 A' ké e' 6kwa a' weirke e' yoki, €'
ské merdaé a' a taié, e' kueki iwoklo'a a' to dareére.
36 A' weirke e' dalé'ttsok a' kawoOta béré er bua' wa
as a' to iu wes Skékol ki ikiane es, nies as 1 buaé
muk a' aie'kablé' e' muito. 37 E' dor wes itso' Kitule
Skékol yékkud Ki es, e' to Cristo tté chei'es:

“Wé kawota dok e' datse kukuie,

e' ké ki kawo tkdpa taié.

38 Eré wépa dor ye' icha serke yésyésé,

esepa erblé buaé ye' mik, e' kuekiie'pa ser michog.
Eré ie'pa wépa suanéka ta ye' tte olo'yérakito,

e' ta ké ye' wa ie'pa wérpaia buaé.”™

Es itso' kitule Skékol yékkuo ki. 39 Eré se' ké dor
wes wépa to Jesus tté buaé e' olo'yé esepa es. Ie'pa
weirdaé siaré aishkuo ta. Se' erbloke buaé Jesus
mik, e' kueki se' tsatkérdaé.

11

Se’ erblo Skékol mik wes kéképa bak ka iaiaé
erble'imik es
1 Erblé Skékol mik, e' wa kiane ché to se' to
iklo'wé mokié to 1 muk ie' kablé' panekeso, e'
meraéitd se' a. Eré e' ké weérta' i'fie ta, eré se' to
iklo'wé yésyésé to iwa sueraso. 2 Se' yépa bak ka
iaiaé, e'pa bak erblok Skékol mik, e' kueki ie'pa yé'
ie' to to ie'pa dor buaé ie' woa.
3Se' erbloke Skékol mik, e' kueki se' wa ijcher t6
ie' to iyi ulitane yo' iwak tté wa. E' wa kiane cheé to
1kos wérta' suéso i'fie ta, e' yone 1 k& wérta', e' & wa.
4 Abel erblé' Skékol mik, e' kuekiiméie'to Skékol
a inuli ki, e' dor bua'ie i mé Cain to, e' tsata. Abel
erblé Skekol mik, e' kueki Skékol to ie' klo'wé wes

* 10:38 Habacuc 2.3-4

pé' buaé yésyésé es. Nies i mé ie' t6 Skékol a e' wér
buaé Skékol wa. Ie' blénewabak ka iaia€, ereé ie'
erblé Skékol mik, e' tté pakarkeia i'fie ta.

SEnoc erblé' Skékol mik, e' kueki ie' ké blénewa.
Ie' minetser ttsé'ka Skékol wa, e' kueki ké yi wa ie'
nu kune. Skékol yékkuo iche to kam Enoc mi'tser
Skékol wa, e' yoki ie' wér buaé Skékol wa. 6Yi isie
shkakwa Skékol worki, ese kawo6ta ikl0'uk to moki
Skékoltso'. Niesie'kawota iklo'uk to wépa to Skékol
yuleke er moki wa, esepa ula a iwa doraé. E' kueki
ké se' erbloku' Skékol mik, e' ta ké se' aionuk wérmi
buaé ie' wa.

7Noé erblé' Skékol mik, e' kueki mik Skékol to ie'
aiché toisulu tkoraé kd i' ki ké suule yi wa ese, eta
ie' to itte iuté. Ie' to kano bérie yué eto, e' a ie' ena
iyamipa e' & tsatkéne. E' wa ikkayéne t0 imalepa
ki nui tso'. Nies sene yésyésé domi se' ula a s'erblé
Skékol mik e' wa, e' de ie' ula a.

8 Abraham erblé' Skékol mik, e' kueki mik e' to
iché ia: “Be' yu ka yé'y0 to imeraé be' a e’ a,” eta
iiutéito. Eré ie' ké wa ijcher to kd wé a ie' miro, eré
bet ta ie' yéttsa iwdk ka a. 91e' erblé Skékol mik, e'
kueki mik ie' de kd yéne ie' a ee, eta ie' sené wes
s'dami shkal ser es. Ie' sené ula youle datsi'tak wa,
ese a. le' ala Isaac ena itala Jacob, e'pa fiies sené
wesie'es. Niesie'pa a kd e' muk Skékol kablé'. 10Ka
bua'ie ké erta'wa bikeitsbhak Skékol to, y0'ito ka jai
a, e' wa pané Abraham to6. E' kueki ie' sene' wes
s'dami shkal ser es, e' dalé'ttséito er bua' wa.

11Skékoltoiyé'ie' a: be'ala korakabe' alakol Sara
e'ta. Eré ie' dewatke kéképala alué, fiies Sara wake'
ké dota' alag, eré ie' iklo'wé to Skékol kablé' ie' a e’
weraéitd. E' kueki diché meéne ie' a ala koka. 121e'

dewatke kéképala alué, eré es ie' de alaé. Ila e' wa
ileripa dé'bitu taié ké shtar ekké wes békwo tso' taié
0 ttsa'wo tso' taié dayé kkomik ké shtar es.

13Te'pa ekképa kos erblé' Skékol mik, ké ilo'yane
ie'pa wa, es ie'pa blérulune. K& muk Skékol kable
ie'pa a, e' wa ké dé' ie'pa ula a ie'pa tso'ia ttsé'ka
e' dalewa. Eré€ ie'pa to iklo'wé to iwa doraé ie'pa
ula a aishkuo ta. E' dor ie'pa a wes ilo sue kamié
es. E' kueki ie'pa to iyé' to ie'pa ser ka i' ki wes
ka kua'ki wakpa dami shkal es. 14 Wépa to6 iche
es, e' wa iwénewa t0 ie'pa tso'ia ka yulok iwakpa a.
15]e'pa mu tso'ia wé ie'pa manete, e' ké bikeitsok,
e'ma ie'pa mi'mine buaé kd e' a. 16 Eré ie'pa to ka
bua'ie e' kkecheke, e’ dor ka tso' ka jal a. Skékol to
ka e'y0'bakie'pa a, e' kueki Skékol ké jaéne to ie' kie
ie'pa Kékol.

17-19 Skékol kablé' Abraham a tté i' wa: “Be’
aleripa chokle, e'pa doraé Isaac wa.” Eré e' ukuoki
taie't0 iché ia: “Isaac ttdwa me ye' a ye' dalGioie.”
Ie' ki ikiane sue t0 moki Abraham erbloke ie' mik,
e' kueki ie' ima'wé es. Abraham erblé Skékol mik,
e'kueki moki ie' to Isaac mekettsa wes Skékol to ie'
aiyeé'es. Ie'to ibikeitsé toie' t0 ila ttéwa, e' ta Skékol
a ishkerkamine, e' kueki ie' to ittekewa. Eré bata
ekkeé ta Skékol to ie' woklo'wé. E' kueki ichemiso to
e' dor wes Isaac kotewa shkenekane es.

20Tsaac erblé' Skékol mik, e' kueki ie' to iyé', ila'r
Jacob ena Esau, e'pa a to aishku0 ta Skékol er buaé
choraé ie'pa a.

21 Jacob erblé' Skékol mik, e' kueki mik ie'
blérkewa, e' kéw0 doketke, eta ie' t0 iy€é' italapa dor
José ala'r e'pa a ekol ekol to Skékol er buaé choraé

ie'pa a. Nies Skékol daloié ie' to ie' ' duedur ishko
kéli mik e' dalewa.

22 José erblé' Skékol mik, e' kueki mik ie'
blérkewatke, eta ie' to iché t0 aishkuo ta Israel
aleripa e' yOrattsarak Egipto. Es ie' ichéat to mik a'
e' yéttsa ka 1' a eta ye' nu tso' bléule e' tsumi a' td
bléwa wé a' miro ee.

23 Nies Moisés yé ena imi, e'pa erblé' Skékol mik.
Mikie'kune', etaie'pa td isué to alala buaala kune.
Egiptoblutdiyé'to Israel aleripa alala kurke wépa,
e'pa kos ttekelur. Eré Moisés yé ena imi, e'pa erblé
Skékol mik, e' kueki ie'pa ké suane blu' tte yoki.
Ie'pa tdo Moisés blé doka si' mafat itsatkoie.

24 Moisés talane Egipto blu dudchkeie daloiérta’
taié. Ereé ie' erblé Skékol mik, e' kueki mik ie' de
kéchke, eta e' kos watéttsaie' to. Ie'ké kiikiane to ie'
kirwa Egipto bla dudchke. 25Ie' a ta weinuk wépa
dor Skékol icha, esepa ta, e' dor buaé tkdka sene
su}u to s'ttsé'weke buaé ekuolo €, ese kos tsata.
26 T buaé doraé ie' ula a aishkuo ta iskéie, e' & ki
ie' er me'rie. E' kueki ie' to bikeitsé to iweir kos
we pairine'bitu idi' wa s'bluie e' tté ki, e' dor buaé
shute, iyi bua'bua tso' Egipto ese kos tsata.

27 Moisés erblé' Skékol mik, e' kueki ie' e' yéttsa
Egipto, ké suane Egipto blu ulune yoki. Ie' e’ tkéwa
daréré Skékol ké wérta' e' mik ké ilo'yane ie' wa.
281e' erblé Skékol mik, e' kueki ie' to Israel aleripa
patké Ie'pa Yépa Yérulune Egipto e' kéwo tko'uk. Ie'
to ie'pa patké obeja pupula ttokwa ta ipé sklippok
ie'pa ukko kos e' mik. Ie'pa to iwé es as Skékol
biydchOkwak patké Skékol to s'ttokulur, e’ ké mi'wa
u a ala wém tsa kune, esepa kos ttokulur.

29 Israel aleripa erblé' Skékol mik, e' kueki ie'pa
tkamiDayé Mat shua wes iyok & ki shke es. Eré mik
Egipto wakpa miie'pa itoki, eta e'pa ki dayé uneka
to ie'pa kos ttélur.

30srael aleripa erblé' Skékol mik, e' kueki ie'pa
shké ka kie Jerico kkoiéule e' pamik doka ka kul.
E' ukuoki ta ka e' kkoiéule kos, e' tkénettsa iski.
31 Nies alakol sulusi kié Rahab, e' erblé' Skékol
mik. E' kueki mik wépa bol patké' Josué to Jer-
ico weblok bér akir, eta e'pa ki'waité béré blé'
itsatkoie. E'kuekiie' ké dunewarnak wépa t6 Skékol
tte dalosewéwa esepa ta.

32 Ye' a iki yérmi tai€. Gededn ena Barac
ena Sanson ena Jefté ena David ena Samuel ena
Skékol ttekolpa kos, e'pa kos tté pakarmi ye' a,
eré ye' ké kawo kune i' ta ipakoie seraa. 33 Ie'pa
ena pé' ska erblé' Skékol mik wes ie'pa es, €'
wa e'pa welepa e' aléka ka kua'ki kua'ki wakpa
ki. Nies ie'pa welepa tté daldiéno e' wakanewé
yésyésé. Nies Skékol kablé' ie'pa a, e' wa de ie'pa
ula a. Ie'pa welepa t6 maname kkd tsatéwa.
34Ie'pa welepa ké ki bo' dakaneka. Ie'pa welepa
ttekewatke tabe wa, e' tsatkée Skékol t0. Ie'pa
welepa ké diché ta', eré idiché iéne. Ie'pa welepa
Nippé daréré ta ie' aléka ka kua'ki fippokwakpa Ki.
35 Nies alakOlpa bak erblok Skékol mik, e'pa welepa
déutdpa shkenekane menene ie'pa a.

Pé' welepa ska erblé' Skékol mik, e'pa klo'wéwa
pé' to ta iwe'ikérakito taié siaré do iduowa ekké.
Eré ie'pa erblé Skékol mik, e' k& waténettsa ie'pa
wa. le'pa wa ijcher t6 ie'pa shkerdakane aishkud
ta senoie buaé shute, e' kueki ie'pa ekemine Aie,

e' ké kinewa ie'pa wa. 36 Ie'pa welepa wayone
taié, bune siaré. Ie'pa welepa skda monewa
tabechka yOule ttsa'ie ese wa, es iminerak s'woto
wé a. 37 Ie'pa welepa ttélur dk wa. Welepa ttélur
jchéulettsa shushaé. Nies welepa ttélur tabé wa.
Ie'pa bak shkok wi a dia a paiéule obeja kkudlit
0 chibo kkudlit wa. Ie'pa dor siaré, tdiéne siaré,
weine taié. 38 Ie'pa dor buaé shute, ké dor bua' to
ie'pa ser imalepa serke ka i' ki e' shua. Eré ie'pa
bak shkok wi a dia a ka sir poé wé keé yi serku' taié
ese ska' 0 kabata a. Ie'pa bak senuk siaré akuk a 6
kauk a.

39 Ie'pa ekképa kos erblé' Skékol mik buaé, e
kueki ie' wa ie'pa wéne buaé. Eré ie' kablé' ie'pa
a, e’ wa kam mer ie'pa a, 40ie' t6 iska bikeitséne
bua'ie se' batamik e' kueki. I buaé meke ie' to se'
a aishkuo ta, e' kiane ie' ki to ie'pa ena se', e'pa ula
a 1do fita. E' kueki kam id0 ie'pa ula a.

12

A'erbld Skékol mik wes Jests es

1 A yamipa, se' erbloke Skékol mik ena se' serke
ie' a, e' dor wes s'tur e' aloka as 1 merke sia e' do
se' ula a es. Wépa erblé' Skékol mik ka iaiaé e'pa
durulunebak, e' dor wes ie'pa tune e' ali'kabak es.
Ie'pa ekképa dor tai€, e' kos erblé' buaé Skékol mik,
e'dorwesie'paiéne se'turke e'sauk es, to is se' mir.
E' kueki 1 kos t6 se' woklo'weke ese ula watdso. I
sulu wamblekeso, ese dor wes ttsa' mulitswa s'kld
mik es, e' kuekiilo'ydso. Eta se' tunu daréré do mik
se' deka wé se' mi'kero ee. 2Se' er muwa Jesus & Ki.
Se' erbloke Skékol mik e’ wérke Jesus woki tsawe dd

bataie. Ie' kotewa krus mik, e' dor jaé taié, eré e’
ké ki ie' tkine yés. Ie' wa ijcher t0 ie' ttsé'rdaé buaé
aishkuo ta, e' kueki idalé'ttséito er bua' wa. I'fie ta
ie' tkérka daloiérta' taié Skékol tkér ikulé ki e' ula
bua'kka.

3Pé' sulusipa t0 ie' we'ik taié, e' kos dalé'ttséito.
E'bikeitsé buaé as a' ké shtrirwa erblok Skékol mik
ta ilo'ye. 4Moki a' tso' fiippOk sene sulu ta, e' kueki
a' weirke taié, eré kam a' weir do a' dudwa pé tér
taié ekké wes Jesus es. 56 Skékol yékkuo ki ie' to a'
patté wes ie' ala'r es, wésua e' chowa a' éna, e' td
ichéi' es:

“A ye' ala, wépa kos dalér Skékol éna, esepa
paruekeito.

Wépa klo'wé ie' t0 ila'rie, esepa ufiekeito.

E' kueki mik ie' t0 be' parueke, eta e' ké watOktsa
be' to.

Mik be' ufiekeitd, eta ké be' erianuk.”™

Es itso' kitule Skékal yékkud Kki.

7 A" weirke kos, e' wa Skékol tso' a' parudk, e’
kueki e' dalé'ttsd er bua' wa. A' parueke e' wa
kiane che to ie' t0 a' sué wes ie' alar es. ;Wé a'
wa isuule t0 alala ké parueta' iyé t6? & Skékol ké
to a' parué wesila'r ulitane es, e' ta e' wa kiane che
to a' ké dor ie' ala'r chokle, a' dor wes nala alé es.
9 Mik se' bak ala'rla, eta se' yé tso' kd i' ki, e'pa t6
se'parueta'taie' daloie se'to. E' dor es, e'yita buaé
se' kawota S'yé tso' ka jal a e' daloiOk taié as sene
michoé do se' ula a. 10Se' yé tso' kd i' ki, e'pa to se'
parueta’ ekudlo é wes ie'pa wa iwér buaé es. Eré
Skékol to se' parueke se' kimoie as se' ser batse'r
wes ie' es. 11 Mik se' padurke, eta e' kéwo ska' ta ké

* 12:5-6 Proverbios 3.11-12

ittsé'r buaé idaléne s'mik. Eré s'woblane iwa, €' ta
s'serdaé béreé yésyése.

12E' kueki a' er diché iéne. A’ erbloke Jesus mik,
e'ké& armia'to a' shtrine kueki. 13 A' shko kekraé tte
yésyésé e' fialé wa as a' wépa ké erbloku’' buaé Jesus
mik, shkokeia wes s'kld kranewa shkd es, esepa ké
ki ardo, e' skéie ie'pa buarne ta ishkdmi buaé.

Skékol er buaé ché se'a, e' ké watarttsa

14 A" ¢' mu senuk béré sulitane ta. Nies a' ' mu
senuk batse'r wes Skékol ki ikiane es. Yi isie ké
serku' es, ese k& t0 Skéképa Jesus suepa. 15 A' il
kko'nu buaé as Skékol er buaé choke se' a, e' ké
watdttsa yi to. Yi to iwatéttsa, ese dor a' shua wes
kalkua sulusi tskirka es. Mik ideka, eta imalepa
taié sulu'wéwaito. 16 A' ké kane trénuk. A' ké kane
1 dor batse'r ese daloseukwa wes Esau es. Ie' dor
iyé ala tsd, e' kueki iyé iyi kud meke ie' a. Eré e’
wato'ttsa ie' tO i€l a chke tka' etké, e' & skéje. 17 A'
wa ijcher to e' ukuoki ta ie' ki ikiane to iyé mu er
buaé chd ie' a wes ie'pa woblar ala wém tsa kune
ese a er buaé chok es. E' kiéito iyé a ie wa kkoche
wa taié, eré ké wes ie' aionukia, iwake' waténettsa.

18T'fie ta a' k& doku' Skékol worki wes ka iaiaé se'
yépa dé'r0 ie' ska' es. Mik ie'pa dokewatke Sinai
kébata a, eta ka ttsenewa mia ttsettseé, e' shua bo'
taié narke kabata ki, siwa' bitsirke daréré, e' kos
ttsé ie'pa to sué ie'pa to. 1920 Duk blarke taié ttsé
ie'pa t6. Nies Skékol ttoke e' ttsé ie'pa to. I ché ie'
to ie'pa a, e' yoki ie'pa suane taié. Ie' iché ie'pa
a: “Yi deka kabata i' ki, se' 0 iyiwak, ese kawo0ta
ttewa ak wa.” Tte e' ké dalé'ttsénuk ie'pa a. E' kueki
ie'pa kkoché taié t6 mu ké ittdia ie'pa ta. 21 Moki
1sué ie'pa to, 1 ttsé ie'pa t0 e' to ie'pa suawe taié.

Nies Moisés wak kkochowéitd ta ichéitd: “jTaié ye'
painéka suane € wa!”

22 Eré i'fie ta ké idor es a' a. E' skéie a' detke
kabata ké wérta' kié Sion kébata ee, e' dor Jerusalén
tso' ka jal a e'. Ee Skékol chdk serke. Ee ie'
biydchokwakpa tso' taié, ké shtarta' ekke, e'pa da-
parke ie' kikokka. 23 Ee wépa kos de Skékol ala
tsdie esepa tso' fil dapa'uk ttsé'ne bua' wa. Ie'pa
kie tso' kitule yékkuo tso' ee e' ki, e'pa shu a' dor.
Ee a' detke Skékol dor sulitane shul6kwak, €' worki.
Nies a' detke pé' bak senuk yésyésé ka i' ki, esepa
ta fita. Ie'pa yuétke Skékol to yésyésé, ké 1 kianeia
ie'pa ki. 24 Nies a' detke Jesus ska', ie' dor tté pa'ali
me' Skékol to se' a, e' kanéukwak. Ie' kotewa ipé
téne taié, e' wa se' batse'wé Skékol to. Ie' kotewa e'
dor s'tsatkoie, e' ké dor wes Abel kotewa, e' nui ki
iél tsaiéne es.

25 E' kueki a' e' kko'nu. Skékol ttoke a' ta, e’
ké watarttsa. Ka iaiaé weépa ta ie' ut ka i' ki, e’
waté'ttsa ie'pa to, e' nui ké ula a ie'pa bakyal, €'
ta ¢wes se' tkdyalmi i'fie ta ie' ttoke ka jai a e' ttd
watéttsasd e' nui ula a? 26 Ka iaiaé mik ie' ut
ie'pa ta, eta e' to ka 1' wotio' daréré. Eré i'fie ta ie'
iche: “kawo doraé ta ka i' woti'weraéyo etOkichane,
eré ké dor kd i' &, fies ké jai kos woti'weraéyo.”T
27 Mik ie' t0 iché es, eta e' wa kiane che t0 iyi kos
y0'itd wotirta', ese woti'weraéito, skerattsaito as i
ké wotirta' ké erta'wa, ese & atne iskéie.

28-291 bluiie Skékol tso' e' a se'tso', e' k& wotirta' ké
erta'wa. E'kueki wéstelachdsoie'a. Ie'dald ta' taié
wes bo' far taié es, e' kueki ie' daloidso taié suane
wa, wes ie' wa iwér buaé es.

T 12:26 Hageo 2.6

13

Wes Jestis mik erblokwakpa kawota senuk

1A' fii dalérits® buaé kekraé fii €lpaie, ké ilo'yar.

2Yi ké suule a' wa, ese de a' u a, eta ikiéwa buaé.
Welepa to 10' es eta Skékol biydchokwakpa dé'wa
ie'pau a, eré e' ké ane ie'pa éna. E' kueki ké a' éna
ichokwa s'malepa kiokwa buaé a' u a.

3S'yamipa tso' wotéule s'woto wé a, esepa kimu
wes a' wakpa tso' witéule ie'pa ta fiita es. S'yamipa
welepa weirke Jesus tté kueki, eta a' to ibikeitsd
wes a' wakpa weirke es.

4 S'senewabak e' tté daldid. Wépa to tté e'
dal0sewéwa tré wa 1 wa esepa wOmerattsa weinuk
Skékol to. E' kueki ké a' trénuk yés. Ké a' to
s'senewabak daloseukwa.

5Ké a' er mukwa inukél ki yés. Skékol to iyé'bak
' es: “Ye' ké t6 be' mepaat yés, ye' to be' kkd'ne
michoé.”™ E'kuekiitso'a'wa, ase'td a' ttsé' buaé.
6Se' erbloke Skékol mik, e' kueki ké se' suane i yoki.
Se' t0 ichemi wes itso' kitule Skékol yékkuo Ki es, e’
t0 icheé:

“Skékol dor ye' kimukwalk,
e' kueki 1 wemi s'ditso to ye' ta, e' ké yoki ye'
suane.”T

7 A’ wokirpa bak a' wobla'uk Skékol tte wa, e'pa
ska' a' er anune. Wes ie'pa bak senuk kos ena wes
ie'pa blénewa, e' bikeits6 buaé ta a' erbld Jesus mik
wes ie'pa es. 8Jesucristo ké manerta'. Wes ie' dor
ka iaiaé, es ie' dor i'fie, fiies es ie' doraé aishkuo
ta kekraé. 9 E' kueki ké a' e' muktsa e' kitd'uk
tte kua'ki kos k& dor Jesus tté moki ese wa. Tte

* 13:5 Deuteronomio 31.6 JT 13:6 Salmo 118.6-7

dalGiéno wele t0 iche to chke wésele ké katar. Tte
ese kos ké dor iie bua' se' er diché ioie. Wépa to tte
ese daloieke, e' ké t0 ie'pa kimepa. Eré Skékol er
buaé choke se' a, e'je' to se' er diché iemi buaé.

10 Sacerdotepa bak ka' tso' iyi moka Skékol a €'
wakanéuk, e'pa a kawd mene iyiwak fia'wekewa
ka' e' ki ese chka kak katok. Eré se' erbloke Jesus
mik, e' dor wes ka' fie' wakanewekerakito es, ie'
wa se' tsatkérmi. Eré wépa tso'ia erblok ka' fie' mik,
esepa ké a e' tsatkénuk. 11 Iyiwak jchok sacerdote
kibi bak duas bik ekké nui olo'yoie, ese pé tsukmi
ie'pa bak Skékol wé shu batse'r taié shute ee. Eré
iyiwak ese nu fa'ukwa ie'pa bak ie'pa ka dowa e’
wishet. 12 Es fiies Jesus kotewa Jerusalén kkoi€ule
e' wishet se' batse'woie ipé wa. 13 E' kueki ké se'
erbloia judiowak tte dal6iéno e' mik. Mishka banet
Jesus ta weinuk jaénuk wes ie' weine jaéne es. 14 E'
wa dor to ka i' a ké se' wa ka ta' wes Jerusalén
es. E' skéie ka yobié doia aishkuo ta, e' panuk
se' tso' kroroé. 15 E' kueki Skékol kikokaso kekraé
Jesucristo batamik. E' dor buaé wes iyiwak jchéso
me ie' a idalGioie es. E' kueki ikikokaso s'wak kko
wa. 16 Ké a' éna ichOkwa 1buaé uk ena iii kimuk. E'
dor buaé fiies wes iyi mekeso Skékol a es. A' to iwé
es, e' ta e’ wér buaé ie' wa.

17 A" wokirpa wofirke taié a' kko'né batamik.
Ie'pa énaiane t6 e' ki ie'pa chakerane Skékol to. E'
kueki ie'pa ttd iuté ena idaloié. E' U as ie'pa ttsé'u
buaé ikane to, ké kkochoku'. A' ké t6 iwe es, e' ta e'
ké dor buaé a' a.

18 A" 10 iki6 Skékol a kekraé sa' ki. Sa' wa ijcher t6
sa' er ké t0 sa' kkateku'iki. Kekraé sa' e' ché senuk

buaé yésyésé. 19 Nies ye' kkochd a' a to a' ikié Skékol
a asie'toye'aikéwo mu to ye' mi'ne bet a' weblok.

Yékkuo shtokwak e' chéat

20-21 Skékol dor sene béré mukwak e’ to Skéképa
Jesus shkeo'kane. Asie' to 1 kos kiane a' ki senoie
wes ie' ki ikiane es, e’ mu a' a. Nies 1 wér buaé ie'
wa as ese kos uk ie' to a' ko Jesucristo diché wa.
Jesus to tte pa'ali yobié meéne se' a, e' kaneq' ie' pé
wa. Ie' dor se' kko'nukwak kibiie. jCristo kikokaso
taié kekraé! Es e’ idir.

22 A yamipa, tte b6t mafat i' shtéyo a' pattoie,
e' mu kl6'u a' t6 er bua' wa. 23 Nies ye' ki ikiane
to a' wa ijchenu to s'yami Timoteo bak wotéule, e'
yénettsane. Ie' de bet ye' ska', eta ye' wa ie' mi'ke ¢
ta mik ye' mi'ke a' weblok eta.

24 A' wokirpa kos ena s'batse'r malepa kos shke'u
fia. Nies s'yamipa dor Italia wakpa tso' ye' ta, e'pa
to a' shke'wémi.

25 As S'yé er buaé chd a' ulitane a.

